ՀԻՄՆԱՎՈՐՈՒՄ

«ՍՈՒՐԵՆ ԵՎ ՀԱՍՄԻԿ ՓԱՀԼԵՎԱՆՅԱՆՆԵՐԻՆ ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԵՐԵՎԱՆ ՀԱՄԱՅՆՔՈՒՄ ԲԱԶՄԱՖՈՒՆԿՑԻՈՆԱԼ ԲԻԶՆԵՍ ՀԱՄԱԼԻՐ ԿԱՌՈՒՑԵԼՈՒ  ՆԵՐԴՐՈՒՄԱՅԻՆ ԾՐԱԳՐԻՆ ՆԵՐԴՐՈՒՄԱՅԻՆ ԾՐԱԳՐԻՆ ՀԱՎԱՆՈՒԹՅՈՒՆ ՏԱԼՈՒ, ՀԱՄԱՅՆՔԻՆ ՍԵՓԱԿԱՆՈՒԹՅԱՆ ԻՐԱՎՈՒՆՔՈՎ ՊԱՏԿԱՆՈՂ ՀՈՂԱՄԱՍՆ ՈՒՂՂԱԿԻ ՎԱՃԱՌՔԻ ՁԵՎՈՎ ՕՏԱՐԵԼՈՒՆ ՀԱՄԱՁԱՅՆՈՒԹՅՈՒՆ ՏԱԼՈՒ ՄԱՍԻՆ» ՆԱԽԱԳԾԻ ԸՆԴՈՒՆՄԱՆ ՎԵՐԱԲԵՐՅԱԼ

1. Անհրաժեշտությունը
Քաղաքացիներ Սուրեն և Հասմիկ Փահլեվանյանները (այսուհետ՝ Ներդրողներ)՝ ներկայացրել են ք. Երևան, Կենտրոն վարչական շրջանի Ձորագյուղ ազգագրական թաղամասի 1-ին փողոց 21/3, 21/4, 21/5 հասցեներում գտնվող տարածքում իրականացնել ծրագրային առաջարկը (այսուհետ՝ ծրագիր): Ծրագրի ներդրումային ծավալը կազմում է շուրջ 10 մլն ԱՄՆ դոլար:
Ծրագրի շրջանակներում, Ներդրողները կառուցելու են միջազգային չափանիշներին համապատասխան և ռելիեֆային անկումով հողատարածքի համար նախատեսված ճարտարապետական բացառիկ լուծումներով բազմաֆունկցիոնալ բիզնես համալիր։
2. Ընթացիկ իրավիճակը 
Համալիրը իր մեջ ներառելու է ինչպես բնակելի և բիզնես տարածքներ այնպես էլ հատուկ մշակութային միջոցառումների համար նախատեսված սրահ (արդեն իսկ պայմանավորվածություն է ձեռք բերվել Սերգեյ Փարաջանովի տուն-թանգարանի հետ որոշակի նմուշների ցուցադրության մասով), երեք հարկից բաղկացած ավտոկայանատեղի և ճարտարապետական նորագույն լուծումներով այգի: Ծրագիրը ներառելու է նաև հարակից տարածքների բարեկարգում և ընդհանուր առմամբ կարող է լավ սկիզբ հանդիսանալ Հրազդանի կիրճի ճարտարապետական միջավայրի ձևավորման և հետագա զարգացման համար։
Հարկ է նշել, որ ներդրողները Ծրագրի իրականացման նպատակով  Երևանի քաղաքապետարանից 23.02.2021թ. արդեն իսկ ստացել են Ձորագյուղ ազգագրական թաղամասի 1-ին փողոց 21/3, 21/4, 21/5 հասցեների համար № 01/18-07/1-Փ-151-111 նախագծման թույլտվություն (ճարտարապետահատակագծային առաջադրանք՝ (այսուհետ ՃԱ) 2000 քմ․ տարածքի համար և այժմ անհրաժեշտություն է  առաջացել ուղղակի վաճառքի եղանակով, ձեռք բերել համայնքապատկան հողակտորի (կադաստրային կոդ՝ 01-006-502-0194) մի մասը (326 քմ.)։
3. Տվյալ բնագավառում իրականացվող քաղաքականությունը
Հողատարածքի ուղղակի վաճառքի ձևով տրամադրման դեպքում լուրջ խթան կհանդիսանա նոր ներդրումային ծրագրերի իրականացման և որպես հետևանք նոր աշխատատեղերի ստեղծման, ներդրումների ներգրավման, տնտեսության զարգացման և խթանման համար։
4. Կարգավորման նպատակը և բնույթը
Որոշման նախագծի նպատակն է կառուցել միջազգային չափանիշներին համապատասխան և ռելիեֆային անկումով հողատարածքի համար նախատեսված ճարտարապետական բացառիկ լուծումներով բազմաֆունկցիոնալ բիզնես համալիր: Ծրագրի ներդրումային ծավալը կազմում է շուրջ 10 մլն ԱՄՆ դոլար,  աշխատանքները կտևեն 2-3 տարի, որի արդյունքում կստեղծվի 150-200 նոր աշխատատեղ։
5. Նախագծի մշակման գործընթացում ներգրավված ինստիտուտները և անձինք
Սույն որոշման նախագիծը մշակվել է Հայաստանի Հանրապետության էկոնոմիկայի նախարարության կողմից: 
6. Ակնկալվող արդյունքը 
Երևանում ճարտարապետական բացառիկ լուծումներով բազմաֆունկցիոնալ բիզնես համալիրի կառուցում, որն իր մեջ ներառելու է թանգարանային հատված, բնակելի հատված, գրասենյակային հատված, սրճարան, կլինիկա, մակապարտեզ, բարեկարգված արտաքին միջավայր, 3 հարկ ստորգետնյա ավտոկայանատեղի։
7. Կապը ռազմավարական փաստաթղթերի հետ. Հայաստանի վերափոխման ռազմավարություն 2050, Կառավարության 2021-2026թթ. ծրագիր, ոլորտային և/կամ այլ ռազմավարություններ
«Սուրեն և Հասմիկ Փահլեվանյաններին Հայաստանի Հանրապետության Երևան համայնքում բազմաֆունկցիոնալ բիզնես համալիր կառուցելու  ներդրումային ծրագրին հավանություն տալու, համայնքին սեփականության իրավունքով պատկանող հողամասն ուղղակի վաճառքի ձևով օտարելուն համաձայնություն տալու մասին» նախագծի Հայաստանի Հանրապետության կառավարության որոշման նախագիծը բխում է ՀՀ կառավարության 2021-2026թթ. ծրագրի «2.7 «ՔԱՂԱՔԱՇԻՆՈՒԹՅՈՒՆ» կետերից։ Նախագծով նախատեսվում է կառուցել բազմաֆունկցիոնալ բիզնես համալիրի կառուցում, որն իր մեջ ներառելու է թանգարանային հատված, բնակելի հատված, գրասենյակային հատված, սրճարան, կլինիկա, մակապարտեզ, բարեկարգված արտաքին միջավայր, 3 հարկ ստորգետնյա ավտոկայանատեղի։
8.  Այլ տեղեկություններ 
Սույն Ծրագիրը քննարկվել է Երևանի քաղաքապետարանի հետ, վերջինիս կողմից Ծրագիրն արժանացել է հավանության և տարածքի տրամադրումն ուղղակի վաճառքի տեսքով տրվել է դրական դիրքորոշում։
Նախագիծն ընդունելու կապակցությամբ պետական բյուջեում կամ տեղական ինքնակառավարման մարմնի բյուջեում ծախսերի կամ եկամուտների ավելացում չի նախատեսվում, իսկ տեղական ինքնակառավարման մարմնի բյուջեում նախատեսվում է սեփականության եկամուտների ավելացում:

